Кама Тамагы муниципаль районы

Кама Тамагы урта гомуми белем бирү мәктәбе

МИН  ТАТАРЧА
  СӨЙЛӘШӘМ

                           ЭЧТӘЛЕК

1.  “Әлифба бәйрәме”

    1 нче сыйныф( татар һәм рус балалары)

 Укытучылар:  Закирова С.И.,Мөхәммәдиева Ч.Р.

2.   “Бар җиһанга күренерлек кадерле Тукаебыз”( уен-ярыш)

    6, 7 нче сыйныф укучылары.
 Укытучылар: Закирова С.И., Хәсәнова Л.Р., Хәйруллина Р.Ш.

3.   “Ветераннар белән очрашу”( кичә)

    6А.Б сыйныфы укучылары.

 Укытучылар:  Закирова С.И., Хәсәнова Л.Р.

4.   “Әкиятләр илендә” (тамаша)

   1-5 сыйныф укучылары.

 Укытучылар: Закирова С.И., Мөхәммәдиева Ч.Р.

5.    “Театр- яктылыкка, нурга илтә” ( театр кичәсе)

   9- 11 сыйныф укучылары.

 Укытучылар:  Хәйруллина Р.Ш., Шәфигуллина Ф.Н.

6.    “Телне сөюче кызлар”( бәйге)

   6А.Б сыйныф укучылары.

  Укытучылар:  Закирова С.И., Хәсәнова Л.Р.

7.    “Туган телем- татар теле” ( әдәби кичә)

   3А.Б сыйныф укучылары.

  Укытучылар:  Закирова С.И., Мөхәммәдиева Ч.Р.

8.     “Татар егете” ( бәйге)

   9-11 сыйныф укучылары.

  Укытучы:  Хәйруллина Р.Ш.

9.      “Туган телем- иркә гөлем”( әдәби кичә)

   8А сыйныф( татар һәм рус) балалары.

  Укытучылар:  Хәсәнова Л.Р., Шәфигуллина Ф.Н.

10. “Нәүрүз бәйрәме” 

   7А,Б сыйныф укучылары.

  Укытучы:  Хәйруллина Р.Ш.

           Укучыларда туган телгә,Туган илгә хөрмәт хисе тәрбияләү һәр дәрестә,шул исәптән тел һәм әдәбият дәресләрендә, сыйныфтан тыш чараларда да дәвам итә.

            Тел, тел дибез, нәрсә соң ул тел? Тел-кешеләрнең аралашуы өчен бик әһәмиятле чара. Ул кеше тормышында гаять зур урын тота. Ул- тормыш чыганагы, белем чишмәсе.

Тел кешеләргә бер-берсе белән аралашырга, бер-берсен аңларга, бер-берсенең теләк-максатларын, уй-фикерләрен белергә ярдәм итә.

            Туган тел- акыл үсешенең нигезе һәм белем хәзинәсе.

Туган телне үзләштергәндә бала сүзләрне генә түгел, ә хисапсыз күп фикерләрне, тойгыларны, телнең философиясен дә үзләштерә.

            Һәр халыкның туган теле- аның мәдәнияте, тарихи көзгесе. Шуңа да телебез сафлыгы, матурлыгы, аһәңлеге өчен барыбызга да армый-талмый, эшләргә кирәк.

           Соңгы елларда милли телләргә, шул исәптән татар телен саклау һәм үстерүгә дә игътибар арта. Дәүләт теле буларак, ул барлык укучыларга да укытыла.

           Рус телле балаларны да татар телендә гаилә- көнкүреш, мәдәният темаларына сөйләшергә өйрәтү, уку эшчәнлегендә аралашу күнекмәләрен булдыру, укытучының гади генә һәм бик үк катлаулы булмаган җөмләләрне аңларга, яшьтәшләре белән аралашырга өйрәтү, уку һәм язу күнекмәләрен формалаштыру, болар барысы да татар теленә өйрәтүнең төп бурычлары булып торалар.

           Татарстан  Республикасының Кама Тамагы районы, Кама Тамагы урта гомумбелем бирү мәктәбендә дә чын күңелдән йөрәкләрен балаларга биреп, үзара дус, һәрвакытта да ярдәмчел татар теле һәм әдәбияты укытучыларыбыз эшли. Мәктәбебездә рус телле балаларны да татарча сөйләмгә өйрәтү өстендә эшләүгә бик зур игътибар бирелә. 
Укытучым, язгы кояш кебек,

Күңелемне назлап җылыта,

Авыр чакта ярдәм кулын суза,

Сабыр сүзе белән юата.

           Татар теле укытучылары балалар белән кызыклы кичәләр, бәйгеләр, татар халкының гореф-гадәтләрен, йолаларын чагылдырган бәйрәмнәр, театрлар, әкият кичәләре оештыралар. Бу чаралар бик нык әзерлекле һәм кызыклы рәвештә үтә.

           Биш ел буена эксперименталь программа Р.А.Нигъмәтуллина авторлыгы буенча эшләүче укытучыбыз- Хәсәнова Ләйлә Рәфгать кызы рус телле балаларга сөйләм телен үстерүгә бик зур игътибар бирә. Дәрестә укучылар бер- берсенә сораулар биреп, татарча сөйләшергә өйрәнәләр. 
          Һәр елны мәктәбебездә 1 нче сыйныф( татар һәм рус) балалары  белән әлифбаны укып тәмамлагач, “Әлифба бәйрәме” үткәрелә. Балалар һәр хәрефкә карата шигырьләр, җырлар, әйтемнәр, табышмаклар өйрәнәләр. 
Әлифба, син барлык фәннәрнең

Тәүге баскычы.

Син кадерле туган телемнең

Алтын ачкычы.

“Әлифба бәйрәме”ндә барысы 25 бала катнашты. 

         Г.Тукайның 125 еллыгы уңаеннан бик эчтәлекле һәм кызыклы программа төзелде. Укучыларыбыз Тукай исеменә бәйле әдәби кичәләрдә, бәйгеләрдә, әкият, шигырь кичәләрендә бик теләп катнашалар. “Бар җиһанга күренерлек кадерле Тукаебыз” исемле уен-ярыш 6-7 нче сыйныф укучылары арасында үткәрелде. Бу уен-ярышта барысы 15 укучы катнашты, уен-ярышны карарга килгән 35 укучы да эшсез калмады. “Мәкальләр” бәйгесендә алар да катнаштылар. Үзләренең зирәклекләрен, тапкырлыкларын сынадылар. Татар теленең матур, аңлаешлы тел булуына ышандылар һәм тагын да тырышып татар телен өйрәнергә сүз бирделәр. 
       Без укучыларыбызны төрле очрашуларга да алып барабыз. Районүзәк китапханә хезмәткәрләре белән тыгыз элемтәдә яшибез. Китапханәдә уздырылган “Ветераннар белән очрашу” кичәсендә 6А,Б сыйныфы( татар һәм рус)  укучылары катнашты. Очрашу кичәсе бик күңелле үтте. Укучыларыбыз киләчәктә дә мондый эчтәлекле очрашуларга катнашуларына теләк белдерделәр. 

       Безнең мәктәбебездә юбиляр шагыйрьләрнең әдәби кичәләрен уздыру да традициягә кереп китте. Укучыларыбыз катнашында әдәби кичәләр бик әзерлекле һәм күңелле үтә. 

       Һәр елны мәктәбебездә “Театр атналыгы” уздырыла. Башлангыч сыйныфлар арасында әкиятләр сәхнәләштерелә, ә өлкән сыйныфлар төрле театрлардан өзекләр сәхнәләштереп күрсәтәләр. “Әкиятләр илендә”  дип аталган тамашада барысы 36 бала, ә “Театр- яктылыкка, нурга илтә” исемле театр кичәсендә 42 бала катнашты. 

Театр- яктылыкка, нурга илтә,

Кире юлга җибәрми, уңга илтә,

Театр көлдерәдер, уйнатадыр,

Тагы үткән гомерне уйлатадыр.

       Туган тел! Һәркем өчен газиз бу сүз. Иң кадерле “әти”, “әни”, “әби”, “бабай” сүзләрен туган телдә әйтәбез. Туган телебезнең торган җиребезнең кадерле булуын без иң элек туган тел аша тоябыз. 
       21 нче февраль Туган тел көне уңаеннан без дә кызыклы чаралар үткәрәбез. 

      “Телне сөюче кызлар” бәйгесе  7А,Б сыйныфы укучылары арасында уздырылды. Бәйгедә барысы 16 укучы катнашты, ә 28 укучыбыз тамашачы булып утырды. 

      “Туган телем- татар теле” дип исемләнгән әдәби кичә 3 А.Б сыйныфы укучылары катнашында уздырылды. Барысы 22 укучы катнашты. Кичәнең соңгы өлеше уеннар белән дәвам итте. Укучыларыбыз бу кичәдән бик күтәренке кәеф белән кайтып киттеләр. 

      Өлкән сыйныф укучылары арасында “Татар егете” бәйгесе уздырдык. Егетләребез үзләрен сәнгатьтә дә, тапкырлыкта да, җитезлектә дә, уңганлыкта да сынады. 5 егетебез арасыннан Хәйруллин Илнар( 10А) сыйныфы укучысы “Татар егете” исеменә лаек дип табылды. Бәйгене карарга килгән 45 бала тик кенә утырмадылар, егетләребезгә кул чабып көч биреп тордылар. 
     “Туган телем- иркә гөлем” дип аталган әдәби кичә 8А сыйныфы( татар һәм рус балалары) белән уздырылды. Барысы 26 укучы катнашты. Кичәнең соңгы өлешендә рус балалары белән викторина оештырылды. 

      Туган телебезнең нәфислеген саклау өчен, мөгаен, иң әүвәл аның гаять үзенчәлекле, бәллүр шикелле уалырга гына торуын чынлап торып аңларга, маңгай күзе белән генә түгел, күңел күзе белән дә күрә белергә кирәктер. 
      Яз ае безгә бер зур бәйрәм алып килә. Ул” Нәүрүз бәйрәме”.

      Бу бәйрәмне безгә борынгы бабаларыбыз биреп калдырган. Кышлар үтеп, табигать яңара башлагач, көннең төн белән тигезләшкән бер мәлендә кешеләр “Нәүрүз бәйрәмен” билгеләп үткәннәр. 
      Нәүрүз җиткәч, авылның иң чибәр, иң уңган кызын сайлап

“Нәүрүзбикә” дип игълан иткәннәр. 

      “Нәүрүз бәйрәме” 7 нче сыйныфы укучылары арасында үткәрелде. Барысы 15 бала катнашты. Тамашачы булып утырган 48 бала да буш калмады, Нәүрүз күчтәнәченнән авыз иттеләр. 

       Мәктәбебездә үткәрелгән һәрбер чара район газетасы”Идел таңнары”нда яктыртылып барыла. 

       Безнең телебез- матур, күркәм тел. Әгәр милләтнең теле кулланылмый башласа, ул юкка чыга. Телен бетерсәң, халыкның әдәбияты да, мәдәнияты да, гореф- гадәтләре дә бетә. Безнең киләчәк буынның төп бурычы телебезне саклау. Тел өчен көрәш- милләт өчен көрәш ул. 
